Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր ՈՒ Մ
«ԵՐԵՎԱՆԻ ՄԽԻԹԱՐ ՀԵՐԱՑՈՒ ԱՆՎԱՆ ՊԵՏԱԿԱՆ ԲԺՇԿԱԿԱՆ ՀԱՄԱԼՍԱՐԱՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ԳՈՒՅՔ ՁԵՌՔԲԵՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ, «ՄԱՆՈՒԿ ՊՈԼԻԿԼԻՆԻԿԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ԵՎ «ԵՐԵՎԱՆԻ ՄԽԻԹԱՐ ՀԵՐԱՑՈՒ ԱՆՎԱՆ ՊԵՏԱԿԱՆ ԲԺՇԿԱԿԱՆ ՀԱՄԱԼՍԱՐԱՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՎԵՐԱԿԱԶՄԱԿԵՐՊԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Հայաստանի Հանրապետության վերոհիշյալ կառավարության որոշման անհրաժեշտությունը բխում է հետևյալից` «Երևանի Մխիթար Հերացու անվան պետական բժշկական համալսարան» պետական ոչ առևտրային կազմակերպությունը ձեռնմուխ է եղել իր կլինիկական հիվանդանոցային համալիրի ընդլայնմանը, որի առաջնայնությունն ուսանողների պրակտիկ գործունեության ապահովումն ու բարելավումն է ուսանողական կամպուսի ստեղծմամբ: 

Այդ նպատակով բանակցություններ են վարվել «Մանուկ պոլիկլինիկա» փակ բաժնետիրական ընկերության հետ և նախնական համաձայնություն է ձեռքբերվել «Մանուկ պոլիկլինիկա» փակ բաժնետիրական ընկերությունը «Երևանի Մխիթար Հերացու անվան պետական բժշկական համալսարան» պետական ոչ առևտրային կազմակերպությանը  միացնելու համար: «Մանուկ պոլիկլինիկա» փակ բաժնետիրական ընկերության բաժնետոմսերը պետական սեփականություն չեն հանդիսանում և ձեռքբերման նախնական արժեքը կհստակեցվի անկախ գնահատողի կողմից` ՀՀ կառավարության համապատասխան թույլտվությունից  հետո:

[image: image1.wmf]Վերոշարադրյալից ելնելով անհրաժեշտություն է առաջանում «Երևանի Մխիթար Հերացու անվան պետական բժշկական համալսարան» պետական ոչ առևտրային կազմակերպության կանոնադրությունում կատարել լրացումներ և փոփոխություններ: Հիմք ընդունելով «Պետական ոչ առևտրային կազմակերպությունների մասին» ՀՀ օրենքի 3-րդ հոդվածի 5-րդ մասը նախարարությունը  ՀՀ կառավաության քննարկմանն է ներկայացնում ՀՀ կառավարության համապատասխան որոշման նախագիծը:

